
Ajortogarnera pillugu nalunaarneq

Ajortissimasut aamma illuni amigaataasut pillugit, printerini aamma fotokopimaskiinani
Johnimut (john@uni.gl) nalunaarutigineqartassapput, eqgaamallugu kopimaskinap/printerip
taaguutaa ilanngutissagakku.

PC sumiiffimmi ajortissimappat IT-mik ikiusartunut nalunaarutiginegartassapput.

Allagit uunga: ikiuut@uni.gl
Sianerit uunga: 385616 (nal. 8-16).

Akissarsiat allagartaat
Qaammatikkaartumik akissarsiavit allagartaat aamma ilinniagagarnersiutini giornerit
sinneruttut misissorsinnaavatit uani www.sullissivik.gl.

Allagarsiiviit

Studenterradi Pitaq quleriinni allermi elevartorip eqqaani allagarsiivegarpoq. Tassani
takusinnaavatit studenterradimit piffissami aggersumi aaggissuunnegqartut ingerlanniakkat.
Illit aammattaaq pappiaggamut allallugu studenterradip ingerlassinnaasaanut
siunnersuuteqarsinnaavutit, taanna allagarsiivimmi boksimut ikissavat.

Allagarsiussat allat llisimatusarfimmi aamma avataani pisussat pillugit saaffiginnittarfiup
ganittuani allagarsiivimmi allami malinnaaffigisinnaavatit.


mailto:john@uni.gl
mailto:ikiuut@uni.gl
http://www.sullissivik.gl/

Ilisimatusarfik Gronlands Universitet University of Greenland

Allatanik anillatsitsinissamut aamma kopeerinissamut periarfissat
llinniartutut periarfissagarputit allatannik anillatsitsinissamut kopimaskiinat
[lisimatusarfimmi assigiinngitsuni inissisimasut atorlugit. Taamaattorli malugiuk
allaffik/allaffeqarfik immikkut printereqarmata/kopimaskiinagarmata. Allakkannik
anillatsitsisinnaavutit uku arlaat aqqutigalugit:

1. uni.gl /login / print / printerkode pigisat atorlugu iseriarlutit
2. USB printerimut/kopimaskiinamut ikkullugu.

Akigitinneqartut kopi/print gernertog-gaqgortoq ataaseq 10 gre kopi/print galipaatillugu
ataaseq 40 gre. Saaffiginnittarfimmi kopeerinermut kontunnut minnerpaamik 50 koruuninik
akiliissaatit. Allattanik anillatsitsiniarlutit nammineq printeri immikkut mailikkut tigusimasat
atussavat uunga “uniprint” siullerpaamik anillatsitsininni. Printerinermut kortit
immeqqinniarukku taamatuttaaq saaffiginnittarfimmut saaffiginnissaatit.

Ammasarfiit:

Matu isertarfik ullut tamaasa ammasarpoq nal. 7.30-16.00
Kantiina ullut tamaasa ammasarpoq nal. 8.00-15.00
Atuagaateqarfik ullut tamaasa ammasarpoq nal. 9.00-16.00

Angalanerit

llinniarnerup aallartinnerani angalanissamut akiliunneqassaatit illogarfik angerlarsimaffigisat
tassaanngippat Nuuk. Angalanermut akiliunnegarnissamut piumasagaataavoq
ilinniarnersiutegarnissat aamma ilinniarninni giukkanik arfineq marlunnik suli sinneqarnerit.
Qinnutegarnermut immersugassaq aallarnissat sapaatit akunnerinik sisamanik siogqullugu
elektroniskiusumik immersussavat. Link uunga ikkuguk:

https://f.momentumtools.io/?form=v4 qqpydckyziid

Akiliunnegarluni angalaneq pillugu malittarisassat sukumiinerusumik
paasisaqarfigisinnaavatit intranetimi llinniarneq Sullissinerup iluani.

Ataatsimoortumik atuartitsineq

Ataatsimoortumik atuartitsineq tassaavoq universitetimi atuartitseriaaseq “nalinginnaasoq”,
tassani ilinniartitsisup allassimasoq aallaavigisarpaa taanna samminegartarpoq
allannegarsimasunut allanut naleggersuullugu. Naatsorsuutigineqarpoq illit
ataatsimoortumik atuartitsinernut piareersarsimallutik pegataasarnissat, taamaaliornikkut
ilinniarnerit sapinngisamik annertunerpaamik pissarsiaqarfigissagakku.


https://f.momentumtools.io/?form=v4_qqpydckyziid

Attaveqarfissaq
Ilisimatusarfiup telefoniata normua pingaarneq tassaavoq 38 56 00.
Immikkuualuttut amerlanerit pissarsiarineqarsinnaapput uani.

Atuakkat aamma atuakkanut tapiissut

llinniartutut atuakkat ilinniarnermut atugassat nammineq pisiarineqartussaapput,
taamaattorli atuakkanik pisinermut tapinik taaneqartartumik tapiiffigineqassaatit
semesterimut ataatsimut 1.100 kr.-nik. llinniakkamut immikkoortortagarfimmi aqutsisup
ilinniarnerup ingerlanerani atuakkat atorneqgartussat allattorsimaffiat ilinniartunut
piariissavai ilinniarnerup aallartinnissaa sioqqutingaatsiarlugu. Atuakkamik pissarsiniarninni
ajornartorsiuteqaruit, tamanna illit nammineq akisussaaffigigit aallaaviuvoq, taava tamatigut
atuagaategarfimmut ilitsersorneqarnissannut/ikiorneqarnissannut saaffiginnissinnaavutit.

Atugaateqarfik
Atuagaateqarfik pillugu paasissutissat tamarmik uani pigineqartut takusinnaavatit:
https://da.uni.gl/biblioteker/om-0s.aspx

Studiekortimik atuuttumik peqgaruit atuagaateqarfiup ammarsarfiata avataani tamatigut
atorsinnaavat. Atugaategarfimmut matu ammassavat kortit atorlugu torsuusami saamiup
tungaaniittumi. Eqgaamajuk tamanna gimatsinnagu atukkatit torersaqggaartussaagakkit.

Naatsorsuutiginngisannik studiekortissat sivisuallaamik utaqqigukku, taava
atuagaateqgarfimmi atuakkanik atorniarnissamut allagartamik utagqgiisaasumik
tuninegarsinnaavutit.

Atuagaateqarfimmiippoq ini atuakkanik atuarfissiaq tassani aviisinik aamma atuagassianik
atuarsinnaavutit. Tassaniipput aammattaaq suliaqarfiusinnaasut immikkoortut, tassani illit
PC-t atorlugu sulisinnaavutit.

Tamakkua saniatigut llisimatusarfiup atuagaategarfiannut atuakkamik pisisogarnissaanik
siunnersuuteqarsinnaavutit atuagaq atuagaateqarfimmi pigineganngippat.

Atuariartortussaatitaaneq

llinniartitaanerit ilaat atuariartortussaatitaanermut maleruaqqusaqarput, taakkua pillugu
ilisimatinneqgassaatit atuarnerit aallartippat. Taamaattorli eqgaamajuk atuarnermi
pegataasarnerit guultitut nalegarput ilinniarninni ajunngitsumik ingerlassaguit,
taamaattumik sapinngisamik sunut tamanut atuariartortassaatit!


https://da.uni.gl/kontakt.aspx
https://da.uni.gl/biblioteker/om-os.aspx

Atuarnermut teknik
llinniarnerpit ingerlanerani fagini atuagassatit amerlagimmata, sapinngisamik
pitsaanerpaamik atuariaaseqgarnissat pingaarutegarpoq.

llinnut iluaqutaasinnaavoq paasissallugu atuagassat sorleq gaasiortumik atuassanerlugu,
kiisalu atuagassat sorleq sukumiinerusumik atuartariagarnerlugu.

e Pilertortumik atuarneq: llinnut iluaqutaassaaq allanneqarsimasut atuareersimasatit
pappiagqgamik qallertarukkit. Taamaalioruit taava isitit atuareersimasannut
uteqqgiassanngillat taamaattumillu atuagassatit pilertornerusumik
atuarsinnaassavatit

e Atuagassanik atuarnissat pilersaarusioruk: Allanneqarsimasoq atuagassat atuarlugu
aallartikkuit, ikiuutaalluarsinnaasut pingaaruteqartut tassaapput aallarniut aamma
ujarliutit (imarisai) allassimasut. Tassani pingaaruteqarportaaq ukkussilluarnissat
aamma taamaalillutit ajornannginnerusumik eqqaamasaqarsinnaassaatit, illit
nammineq eqqarsaatigigukku sooq taannarpiaq atuarnerlugu.

Atuarnissamut aamma ilinniarnissamut inissat

Universitetimi arlalinnik sumiiffissagarpogq tassani gruppini suleqatigiissinnaallusi
imaluunniit illit nammineq kisimiillutit atuarsinnaallutit. Atuagagategarfimmi
ilinniarnissamut aamma atuarnissamut 1. salimi periarfissagarpoq. Taakkua nammineq
piumassuseq tunngavigalugu atorneqarsinnaapput siulliit siulliullutik periuseq atorlugu.
Studiekortimik pegaruit aammattaaq atuagaateqgarfik ammasarfiisa atavaatigut
atorsinnaavoq studiekort “matuersaatitut” atorlugu. Eqgaamallugu atuinissi kingornatigut
torersaasassagassi. Tamatuma saniatigut aamma periarfissagarputit ilinniarnissamut aamma
allannissamut inimi allaffissarititami 01-imi 3. salimi.

Atuartitsinissamut pilersaarut

llinniartitaanerit amerlanerit semesterinut tamanut atuartitsinissamut pilersaarummik
taaneqartartumik suliagartarput, tassani ilinniartoq pitsaasumik takussutissinnegarpoq
semesterimi sammineqartussat pillugit, tassunga ilanngunneqartarput ilinniartitsisussat,
fagit suuneri aamma ilinniagaq pillugu paasissutissat tamatumunnga attuumassuteqartut.

Aviisit aamma atugassiat

AG aamma Sermitsiaq atuagaateqarfimmi 1. salimi atuakkanut ilioraaffimmiipput. Taakkua
aammattaaq netvaerkimi intranettimi PDF-itut atuarneqarsinnaapput aamma ilinniartunut
drevimi: S/diverse/aviser isissutissaq atugassaq: attat.

Atuagassiat nutaajunerpaat ilisivinni uingasuniipput atuagaategarfimmi 1. salimi. Normut
pisogaanerit atuagaasivinni majuartarfiit talerpiata tungaani inissinnegarsimapput.

Taamaattorli llisimatusarfiup atuagassiaatai annillugit atorniarneqgarsinnaanngillat.
Inassutigaarput scanneri/kopimaskina atussagit.

Bussit aamma ingerlaarfiinut pilersaarutit

Bussit ingerlaartut llisimatusarfiup eqgaanut unittartut tassaapput:

Angalasoq 2 (minutsikkaat: '10, ‘30, '50)

Angalasoq 3 (minutsikkaat: 08:04 aamma 09.14 kingornatigut nal. akunnerit tamaasa 18:14
tikillugu)

Bussit ingerlaarfii tamaasa takusinnaavatit uani:

Kgreplaner — Nuup Bussii A/S

ECTS

ECTS (European Credit Transfer System), tassaavoq naatsorsueriaaseq ilinniakkamik
ingerlagginnissamut atornegartartoq EU-mi ilinniakkanik ingerlaqqiffiusunik ilinniarnermi
naammassisimasanik nuussinermut atorneqartartoq. ECTS-point tassaavoq uuttuut tassani
taamaallaat suliap annertussusiaq taaneqartarluni, imaanngitsoq ilinniarnerup
ingerlasimanerata ganoq ajornartigisimanera/nalunartigisimanera. Fagit imaluunniit kursusit
ataasiakkaat ilinniagaqarnermi ingerlannegartut pointinik kisitsisitalerneqartarput, tassani
ilisarnaaserneqarpoq ilinniartup suliagarnissaata annertussusia ilinniarnermi
ingerlanneqartunut ataasiakkaanut naammassinninnissamut tunngatillugu. llinniartutut
ECTS-pointit tunniunneqgartarput kursusinut ataasiakkaanut naammassineqgarsimasunut
aamma soraarummeernernut angusiffiusimasunut. Semesteri ataaseq tamakkerlugu
ilinniarsimasaq ECTS-pointinik 30-nik naleqarpoq.

E-mail

llinniarnerup aallartinnginnerani e-mailikkut allagarsiffissannik tunineqareersimassaatit
kiisalu tassunga isissutissaq allat ilisimasassarinngisaat illit atuutilersissavat. Isissutissat
puigorukku ikiortissinnaavutit uunga: ikiuut@uni.gl allallutit. Pisussaavutit akuttunngitsumik
e-mailit atuartassallugu.

Ernineq aamma erninermut atatillugu atuanngiffeqarneq
llinniarnerpit nalaani gitornartaarnermut atatillugu marlunnik periarfissagarputit:

1. Ernininnut atatillugu atuanngiffeqarsinnaavutit kommunimut erninermut atatillugu
aningaasarsiagarlutit, kisianni piffissami tassani ilinniagagarnersiuteqassanngilatit
immagqalu kollegiemi najugaqarsinnaassallutit. Toggarukku illogarfimmut
angerlarsimaffigisannut uterlutit erninermut atatillugu atuanngiffegarniarlutit,
angalanermut akiliunnegarnissamut pisinnaatitaaffeqarputit.

2. llaannakortumik ilinniarnerit ingerlatiinnarsinnaavat ilinniakkanni (minnerpaamik
semesterimi ataatsimi 20 ECTS), taava taamaalillutit ilinniagaqarnersiutitit
pigiinnassavatit aamma kollegiemi inegarnerit.

Arlaat toggarnerit apeqqutaatinnagu immersugassaq immersussavat uani.

Facebook aamma Instagram

Piffissap nalaani nutaarsiassat akuttunngitsumik Facebook aamma Instagram aqqutigalugit
saggummersinnegartarput. Quppernermut iseriarlutit iluariuk “like” imaluunniit malinnaasunngorit
“fglger”, taamaaliussaatit llisimatusarfimmi susoqarnersoq malinnaaffiginiarukku.

Holdinut ilanngunneq

llinniartut studieordninngi malillugu holdinut ilannguffissaannut ilannguttarpagut- immikkut
toqqgakkat ‘Valgfag’ minillugit. Taakku nammineerlutit ilannguffigissavatit. lllit nammineq
akisussaaffigaat holdinut eqgortunut ilanngussimanerlutit qulakkiissallugu.
Aaqgitassaqarpat ilinniakkannut atagatigiissaarisumut, immagaluunniit studieadm@uni.gl -
imut saaffiginnissaatit. Pingaaruteqarpoq Lectiomi paasissutissat eqgortuunissaat,
taakkuummata soraarummeernernut ilannguttussanik nalunaarsuigaangatta malittakkagut.

llaguttanik ganigisanik toqusoqgartillugu

Ilit ilinniartutut sumiiffimmut ilisiffigineqartussamut angalanerit akilerneqarsinnaavoq.
Angalanissamut immersuiffissaq immersoruk:

https://f.momentumtools.io/?form=v4 qqpydckyziid

llaguttat ganigisat tassaapput: Angajoqqgaat, anaa/aataa, gatanngutit aamma nammineq
gitornat. Soraarummeertussaaguit taava periarfissaqarputit taakkua piffissamut allamut
kinguartinnissaannut, taamaattoqartillugu soraarummeernermik misiliisimasutut
ilanngunnegassanngillat.

llinniagagarnermi taarsigassarsiat
llinniagagarnermi taarsigassarsianik ginnuteqaateqarsinnaavutit immersugassaq
immersorlugu uani www.sullisivik.g|

Taamaanngippat ilinniagaqarnersiuteqartitsivik attaveqarfigisinnaavat: usf@nanoq.gl

llinniagagarnersiutit aamma qiortakkat

Ingerlaqqgiffiusumik ilinniarfinni tamani aallaaviginegarpoq ilinniarnersiutegarnissamut
pisinnaatitaaffeqarnissaq ilinniarnerup nalinginnaasumik naammassiffissaata sivisogataanik
“ukioq kinguaattoorfik” ilanngullugu.

llinniarnersiutit siumoortumik tunniunnegartarput maannakkut gaammammut 4.700,00 kr.
Qiortakkanik aaggissuussineq ajornanngitsuuvogq illit nammineq ilinniagagarnersiutinik
aqutsininnut atorsinnaasat. Qiortakkanik aaqgissuussinermi killissarititaapput ilinniartumut
ataatsimut 82-it, giorneq ataaseq tassaavoq gaammammi ataatsimi ilinniagaqarnersiutit.
Taamaattorli tamatuma kingunerissanngilaa ilinniarnermi, ukiunik sisamanik sivisussusilimmi
giornerit 82-it atussagitit.

Ilinniagagarnersiutinik pisartagagarsinnaavutit ilinniarnerup sivisussusissaatut
naatsorsuussamut + gaammatit agganeq marluk (“ukioq kinguaattoorfik”).
Namminersorlutik Ogartussat ilinniagagarnersiutit pillugit nalunaarutaat nassaarissavat
uani: llinniagaqarnersiutit pillugit nalunaarut.

llinniarnermi avatangiisit

Ilisimatusarfimmi initigut killiussat piginegareerput ilinniarnermi avatangiisit pitsaasut
pilersissallugit. lllit ilinniartutut aallartitseqataasussanut ilaassaatit ilinniartut avatangiisianni
tassani ingerlatsisogarnissaanik qulakkeerinninnermut. llinniartut allat peqatigalugit
atuarnermi- ilinniagatigiinnermi pilersitsigit, avataaneersunit ogalugiartussanik imaluunniit
oqgallinnermi peqataasussanik ujartuigit. Aallartinniakkat (tamangajammik) atorsinnaapput,
taamaattorli ingerlatsinerit/aaqgissuussinerit annertunerusut pillugit Pitaq attaveqarfigiuk.

llinniarnermik ataqgatigiissaarisoq

llinniakkat ilaanni ilinniarnermik ataaqatigiissaarisoqarneq atorneqarpoq, taanna ilinniartut
ganinnerpaatut attaveqarfigaat. llinniarnermik ataqatigiissaarisoq “illumi ataatsimiinnernik”
aaqqissuussisarpoq aamma ilisimalluarpai ilinniarnermi skemani aaqggissuussineq,
soraarummeernissamut pilersaarut il.il. Paasissutissat ilinniakkannut tunngasut takukkit.

llinniarnermik ingerlatsinermut uppernarsaat

Qanittukkut ilinniarnermik ingerlatsinermut uppernarsaat ajornanngitsumik qanoq
pissarsiarisinnaanerit pillugu paasissutissiisoqassaaq, taanna oqartussaasunut
tamatuminnga ujartuisunut illit takutissinnaavat.

llinniarneq aamma ileqgorissaarnermut malittarisassat
[lisimatusarfimmut tunngasoq nanissavat uani: Link

llinniartumit ilinniartumut aaqgissuussinerit

llaannikkut ilinniartut namminneq aaqqgissuussiniarlutik aallartitsisarput. Imaassinnaavoq
ILLIT aaqqissuussinissamik isumassarsisimasutit piviusunngortikkusutannik!
Taamaattoqgarpat taava studenterradip Pitap ataatsimiinneranut peqgataasinnaavutit,
tassanilu illit isumassarsiatit sagqgqummiussinnaavatit.

Eggaamajuk Studenterradi Pitaq pingasunngornerit tamaasa nalunaaqutaq 12
ataatsimiittarmat quleriit pingajuanni allaffimmi imaluunniit Pitarfimmi. Ataatsimiinnerit
ilinniartunut tamanut ammapput!

llinniarnermik ingerlatsineq

llinniarnersiutinik pisartagagarnissamut piumasaqgaataavoq ilinniakkamik ingerlatsinermut
piumasagaatinik illit naammassinninnissat. Ingerlaqqiffiusumik ilinniakkani semesterimi
ataatsimi ECTS 30-t naatsorsuussaapput. Fagitit tamaasa angusagarfiginngikkukkit
imaluunniit soraarummeerneq pinngitsoorukku, taava ilinniakkamik ingerlatsininni
kinguaattoorsinnaavutit.

lllit ilinniakkami ingerlatanni gaammatinik 12-inik kinguaattooruit — taakkua assigaat 60
ECTS-point — taava ilinniagaqarnersiuteqarnissat annaassavat. Taamatuttaaq kollegiemi
inegarnerit annaasinnaavat, ilinniakkami ingerlatanni ingerlatsinngitsutut ilinniarfiup
isigippatit.

Februarimi aamma augustimi ilinniarninni siumukarnerit misissorneqartarpoq, tassa
imaappoq giornerit ganoq amerlatigisut atorsimaneritit, taakkununnga sanilliunneqgartarput
ECTS-pointit ganog amerlatigisut angusimaneritit.

llinniartitaanerup aaggissuunera

llinniartitaanerup aaqggissugaanera tassaavoq maleruagassat tunngaviat, tassani
allannegarput fagit suut atuassagitit, tulleriinneri ganoq ingerlassanersut aamma ganoq
soraarummeernerit ingerlatissanerit. Isumassarsiatsialaavoq ilinniartitaanerup
aaqgissuunnera ilinniarnerpit aallartinnerani atuassallugu aammattaaq akuttunngitsumik
taanna uteqgqiaffigisassallugu, taamaalillutit illit nammineq ilinniakkannik ingerlaninni

siuariartornerit malinnaaffigissagakku. llinniakkanut tamanut ilinniartitaanerup
aaqqissugaanera nittartakkami uni.gl-imi nanisinnaavaat imaluunniit intranetimi.

llinniartunik ilitsersuineq aamma siunnersuineq
llinniarnerpit nalaani ikiornegarnissat, siunnersorneqarnissat imaluunniit ilitsersornegarnissat

pisariaqartikkukku ilinniartunik ilitsersuisoq Karen-Marie Nathansen attavigisinnaavat:
studievejleder@uni.gl, 385683

llinniartunik ilitsersuisoqg aamma periarfissagarpogq ilinniartunik siunnersuiffimmut tarnip pissusaanik
ilisimasalimmut innersuussissalluni. Aamma illit nammineq inniminniisinnaavutit ugguuna:
https://aqqut.gl/ogalogateqaggaarnissamik-ginnuteqgarit/?lang=gl

Akeganngilaq.

llinniartut immikkut pisariaqartitsisut

https://unigl.sharefile.eu/d-sa80d3f7a7bf34f6fal16f16e88a7392c8

llinniartutut ineriartorneq pillugu ogalogatigiinneq

SUS ingerlannegartarpogq ilinniartunut ukiumi siullermi ingerlasunut ilinniartitaanermi
ilinniartitsisunit ingerlanneqartarluni. llinniartut sinneri SUS-imi oqaloqgatigiinnissamik
kissaategarsinnaasut ilinniarnermi ataqatigiissaarisumut saaffiginnissinnaapput.

llinniartunut sikaaviit

Ilisimatusarfimmi sikaaveqarpoq 56 missaannik amerlassusilinnik ilinniartunit
atornegarsinnaasunik, pedelimit kode pissarsiaralugu atuisogarsinnaavog. Paasissutissanik
immersuereernerup kingornatigut kodemik pissarsisoqassaaq. Sikaaviit ukiumi
ilinniarfiusumi ataatsimi atorneqarsinnaapput, tassa imaappoq septemberimit julimut,
tamatuma kingornatigut sikaavik imaagginnegassaaqg.

llinniartutut sulineq

Uani www.uni.gl ilinniartutut suliffissaasinnaasut, praktikerfissat aamma nunani
allaniissinnaaneq pillugit paasiniaasinnaavutit, tamakku quppernerup saqgaani
akuttunngitsumik saggummersinneqartarput.

llinniartunut sullissineq
llinniartunut sullisisunut ilinniartitaanermut tunngatillugu pissutsinut tamanut tunngasumik

saaffiginnissinnaavutit soorlu ilinniagagarnersiutit, angalanerit, unikkallarnegq,
pegataannginnissaqg, ECTS aamma ilinniarnermi siuariartorneqil.il.

llinniartunut sullissisut ilinniarfeqarfimmi llimmarfimmi aamma llinniarfissuarmi
pissarsiarisinnaavatit — aamma attaveqarfigisinnaavatsigut ugguuna: studieadm@uni.gl

imaluunniit ilinnia@uni.gl.

llinniartunut sullissivik ammasarpoq ataasinngornermit — tallimanngornermut nal. 08.00 -
16.00.

llinniartut taamaatiinnarnissaat pinaveersaartinniarlugit iliuutsit

llinniartunik siunnersuisartut sulegatigalugit ilinniartut ilinniakkaminnik ingerlataminni ECTS
pointiminnik kinguaattoorsimasut iluarisimaarinninneq pillugu ogaloqatiginiarlugit
aggersartarpavut. Oqalogatigiinnerni taakkunani ilinniarnermi kinguaattoornermut
patsisaasinnaasut qulaajarniartarpavut, kiisalu ataatsimoorluta iliuusissat
nassaariniartarlutigik taamaaliornikkut ilinniartut siumut saallutik
ingerlaqqgissinnaaniassammata. Semesterit naammaassinerisa kingorna allakkamik
nassinneqartarumaarputit ECTS angusiffigisimasatit pillugit. Kinguaattoorsimaguit
ilinniartunik siunnersuisumit aggersarneqassaatit. llinniartunik sullissivimmi ilinniartut
ilinniakkaminnik ingerlatsiinnarnissaat assut perusupparput aamma sapinngisatsinnik
ilinniakkaminnik naammassinninnissaannut ikiorusullutigik.

Kantiina

Ullaakkorsiutinik, ullogeqqgasiutinik il.il. assigiinngitsunik negerooruteqarpoq
akisuallaanngitsunik.

Ullut tamaasa ammasarpoq nal. 8.00 — 15.00-ip tungaanut.

Karakterit aamma karakterit tulleriiaarnera

Fagit ilaat GGS skala atorlugu nalilerneqgartarput, allat nalilernegartarput
angusivog/angusinngilaq. Allattariarsornermi karakterit ilinniartumut, soraarummeernerup
kingornatigut kingusinnerpaamik sapaatit akunneri sisamanngorneranni,
sagqummiunneqgartarput. Wiseflow nakkutigiuk tassani karakterit nalilersornegareerpat
takusinnaavat.

katak.gl
Atuakkat atuagaateqarfimmit atorniarneqarsinnaasut pillugit iserfissaq.

Studiekortit atuakkanik atorniarnermut atorsinnaavat, studiekortit nutarternegarpat aamma
taanna atuagaateqarfimmi nutarterneqassaaq.

Kollegie aamma pissutsit tamatumunnga tunngasut
Kollegiemi ini pillugu apeqqutit tamarmik saaffiginnissutiginegassapput uunga:

kafadmkaf.gl.

llinniartunik sullissiviup kollegieni inissanik tunniussisarneq aamma allaffissornikkut
suliagarneq sunniuteqarfigisinnaanngilaa.

Lectio

llinniarneq Sullissinermi lectio (ilinniartitsinermi allaffissornermi atortoq) llisimatusarfimmi
aasap ingerlanerani atuutilersittussaavaa. Paasissutissanik sukumiinerusunik septembarimi
atuartitsineq aallartippat malinnaatinnegarumaarputit.

Legatinik ujarlerneq

llisimatusarfimmit aningaasaateqarfiit ilinniartut legatinik/aningaasaateqarfinnit
tapiiffigineqarnissamut ginnuteqaateqarfigisinnaasaat ataatsimoortillugit
takussutissiarinegarput. Takuuk una www.uni.gl.

Mentorit

llinniartitaanerit amerlanerit ilinniartunik suleqateqarput, taakkua ilinniartunik
aallarteqqaanik siunnersortitut (mentor) suliagartarput. Taakkua ilisimasaat aamma
misilittagaat atorluartakkit taamaalillutit Ilisimatusarfimmi ilinniakkamik ingerlatsininni
piffissaq oginnerulissammat. Siunnersortitut aaqgissuussineq pillugu sapaatit akunneranni
aallartiffiusumik amerlanerusunik paasitinneqassaatit.

Mentorimik pisariaqgartitsiguit, ilinniakkanik ikiortigisinnaasannik, uni mail alakkaruk,
tassunga nassiunneqarnikuupput mentoritut nalunaarsorsimasut allattorsimaffii.

Merit

Institutrad naammasseriikkanik nuutanik (merit) tunniussisinnaavoq tassa ilinniakkanik
aaqgqissuussinerni llisimatusarfimmi imaluunniit universitetini allani siusinnerusukkut
soraarummeernermi angusiffiusimasunik.

Immersugassaq uani nanisinnaavat

Microsoft office 365 —ilinniartunut
llinniartut Office 365 namminneq PC-minnut aamma/imaluunniit Mac-iminnut aasinnaavaat
ikkullugulu. Office 365 atortunut tallimanut ikkunneqgarsinnaavoq.

Programmi akeqanngilaq llisimatusarfimmi ilinniartuunerit tamakkerlugu. Iserit uunga
http://portal.office.com

Loginissaatit illit brugernavn@uni.gl atorlugu, e-mailadressivit assigaa.
Office-mik allamik ikkutagarsimaguit Office 365 ikkutsinnagu taanna peeqqgaassavat.

Naammagittaalliornissamut ilitsersuut

https://unigl.sharefile.eu/d-s3e53888613064a64b9bed0604d1ced20

Napparsimanermi giortakkanik giorsineq

Illit nammineq napparsimaleruit imaluunniit ilaquttavit ganigisavit napparsimanerani
imaluunniit toqukkut gimagunnerani, taava periarfissagarputit immikkut giugassanik
ginnuteqaateqgarnissamut taamaalillutit toqqissillutit ilinniarnersiutitit pigiinnarsinnaavatit,
naak pissutsit ilinnut tunngasut/napparsimanermik pissutegartut pissutigalugit ilinniarninni
kinguaattooraluarlutit. Immersugassaqg uani immersussavat uunga studieadm@uni.gl
nassiutassat, tassunga ilanngutissavatit nakorsamit allagartag aamma nammineq allatat
tassani sooq ginnutegaateqarnerlutit naatsumik nassuiaatigissavat.

Nunanut tamalaanut allaffik

Eqqarsaatigigukku nunami allami semestereqgarniarlutit imaluunniit praktikerniarlutit, taava
nunanut tamalaanut atagatigiissaarisorput Per Arnfjord per@uni.gl saaffigiuk
siunnersortinniarlutit aamma ilitsersortinniarlutit.

Nunami allami ilinniakkamik ingerlatsineq
Nunami allamik ilinniarnerpit ilaanik ingerlatsiniaruit, alloriarnerit pingaarnerit aajuku:

o Universitetimi pikkorissarnermik nassaarit, tassani llisimatusarfik uanga
peqarpogq partnerskabsaftale

e Pissarsiariuk una forhdndsgodkendelse for kurserne immikkoortortagarfimmi
pisortannit

o llisimatusarfimmi Nunanut Allanut Allaffik ilisimatiguk (taamaalilluta
togqassagatsigit)

e Nunami allamik universitetimut atuarnissannut ginnuteqarit

e Nunami allami universitetip akuerereerpatit: atsioruk 'learning agreement'

e Qinnuteqaateqarit offentlig finansiering (angalaneq & ineqarnermut akiliummik
utertitsineq)

e Qinnuteqaateqarit ekstern finansiering

Tamatuma kingornatigut llisimatusarfiup Nunanut Allanut Allaffiata isumagissavaa, illit
pissarsinissat makkuninnga:

e Pisortaatigoortumik uppernarsaasersuut tassani nassuiaatigineqarluni nunami
allamik ilinniarnermik ingerlatsinerpit nalaani aningaasatigut tapersersorneqartutit

e Sillimaserneqarnermut tunngasut annertuut

e Qaammammut annertusisamik ‘ilinniagagarnersiuteqarneq’ (taamaallaat
Naalagaaffeqatigiinnerup avataani ilinniakkamik ingerlatsinermi)

Nunami allami ilinniakkamik ingerlatsereerlutit uteqqgikkuit, taava ginnutegaatigissavat sgge
om merit for dine kurser.

PC

llinniarnerit aallartikkukku piumasagaataavoq nammineq angallattakkamik
garasaasiaqarnissat. Taanna illit ilinniarnerit tamakkerlugu sulianut atugassatut isigissavat
soorunami atuartitsinernut nassartassavat aamma soraarummeernernut.

Atuakkanik, atuagassianik il.il. ujarlissaguit atuagaateqarfimmi PC-garpoq sisamanik
atornegarsinnaasunik. Taakkua atorlugit atuagaategarfimmi base ujarlerfigisinnaavat
aamma illit ilinniarninnut isumalluutissanik allanik nassarsinnaavutit. Tamatuma saniatigut
inimik allannermut atugassamik peqarpoq PC-qgarluni atorsinnaasassinnik assersuutigalugu
nammineq PC-t gimattoorsimagukku.

Pitaq - studenterradi

Studenterradi Pitaq quleriit pingajuanni allaffegarpoq pingasunngornerit tamaasa
ataatsimiittarput, suliarisarlugit assigiinngitsut piareersagassat, aaqgissuussinissat
imaluunniit allat nuannersut.

Pitarfik

Tassaavoq ilinniartunut ini tassani gasuersaartoqarsinnaavoq, nuannisaarluni, breetspil
atorlugit unammiaarluni kaffisuataarluni/tiituataarluni imaluunniit nerrivimmi arsaararluni.
Pitarfik studenterradimit Pitamit pilersinneqarpoq ilinniartut ataqatigiinnerunissaat aamma
anersaartorfeqalaarnissamut periarfissagarnissaat anguniarlugu.

Praktikerneq

llinniartut ilinniakkamut attuumassutegartumik gaammammit ataatsimit sivisunerusumik
praktikernerminni llinniagagarnersiutit pillugit Namminersorlutik Ogartussat nalunaarutaat
nr. 9, ullog 19. juli 2017-imeersumi, § 42 naapertorlugu uku pisinnaatitaaffigaat:

e jllogarfimmit ilinniarfiusumit praktikerfissamut utimullu angalanermut

akiliunneqgarneq
e pisariaqartumik najugaqarnermut aningaasartuutinut tapiiffigineqarnissaq

Periarfissaq tamanna pillugu annertunerusumik paasisagarniaruit ilinniakkami ingerlatanni
immikkoortortami pisortaq attaveqarfigiuk, angalanermullu tunngasut il.il. pillugit uunga
studieadm@uni.gl saaffiginnissaatit.

Pujortarneq aamma qui pujortartarfik
llisimatusarfiup eqgaani kujammut samminerani quimi pujortartarfimmi taamaallaat
pujortartogaqqusaavoq. Tassunga anillassaatit inimi allermi atisaajartarfik aqqutigalugu.

Semester

Ukioq atuarfiusog semesterinut marlunnut avinneqarpoq. Ukiakkut semesteri tassaavoq 1.
september juullimi sulinngiffeqarnerup tungaanut. Januari tassaavoq ilinniakkani
amerlanerni soraarummeerfiusartoq. Upernaakkut semesteri tassaavoq 1. februar
aasaanerani sulinngiffiup tungaanut. Juli aamma august gaammatit sulinngiffegarfiupput
taamaallaat ilinniartitsinermik ilisimatusarfik pinnani, taanna augustip qeqqani
aallartittarpoq.

Semesterimi atugassanut ilisivik

Quleriit pingajuanni ilisivegarpoq ilinniakkani assigiinngitsuni semesterikkaartumik
atuakkanik atugassanik imagartumik. Atuakkat atuagassatut imaluunniit kopiigassatut
atugassiarineqgarput, kisianni ilisivimmit peeqqusaanngillat (soorlu angerlaallugit imaluunniit
illumi quleriinnut allanut ingerlallugit) tassami ilinniartunut tamanut
atorneqarsinnaassammata.

Atuakkat semesterimut ilitsivimmi amigaataappata taava ilinniartooqatitit aperikkit
atuakkamik tigummiaqgarnersut.

Sikkilinut inissiiviit aamma sikkilinut qui
Sikkilip llisimatusarfiup eqgaani aamma iluani inissinnissaanut periarfissagarpogq. lllup iluani
sikkilinut inissiisarfik ini atisanut nivinngaasarfiup eqqaaniippog.

Siulersuisut:

[lisimatusarfimmi siulersuisut nutaat 25. august 2020 inissitsitserput — tassani ilaasortaapput
avataaneersut arfinillit ilisimatusarfimmeersut tallimat. Siulittaasogq tassaavoq Suzanne
Megller. Siulersuisut pillugit immikkuualuttut amerlanerit atuarneqarsinnaapput uani

Soraarummeerneq aamma soraarummeeqqinneq

Atuartitsinernut illit malitannut automatiskiusumik soraarummeernissamut
nalunaarutiginegassaatit. Paasissutissat atuaqatigiinnit pissarsiarisarpavut
soraarummeernissaq uani wiseflow pilersikkaangatsigu. Periarfissagarputit
soraarummeernermut peqataanissavit taamaatinnissaanut, tamanna pissaaq
kingusinnerpaamik soraarummeerfissatut pilersaarutaasoq ullunik 14-inik sioqqullugu.
Uunga allassaatit: eksamenskontor@uni.gl.

“Kingusinaartumik peqataannginnissamut nalunaaruteqarneq” soraarummeernermut
peqgataasimanertut naleqarpoq.

Soraarummeernissamut pilersaarut ukiuunerani soraarummeernissamut tunngasoq
kingusinnerpaamik 1. novembari tamanut sagqummiunneqartarpoq, kiisalu aasaanerani
soraarummeernissamut kingusinnerpaamik 1. apriili lectio-mi aamma wiseflow-imi
sagqummiunneqartarput. (Paasissutissat kinguliani takuneqarsinnaapput).
Soraarummeeqgissaguit taava immersugassaq onlinemiittoq immersorlugu pegataanissat
nalunaarutigissavat: kingusinnerpaamik 15. marts, 31. juli kiisalu 15. november.
https://f.momentumtools.io/?form=v4 iasohxsbgfca

Soraarummeerneq pillugu naammagittaalliorneq

Illit pisinnaatitaavutit soraarummeernerpit nalilerneqarnera, soraarummeernermi
ingerlaneq imaluunniit soraarummeernermut tunngaviusut pillugit
naammagittaalliorsinnaanermut. Oqgaluttariarsornermi aamma allattariarsornermi
soraarummeernerit naammagittaalliutigisinnaavatit. Taamaattorli iluaqutaassaaq illit
ilinniartitsisut attaveqarfigeqqaarukku pisortatigoortumik naammagittaalliornissat
siogqullugu. llinniartitsisup naliliineg imaluunniit soraarummeernissap tungaanut
ingerlasimaneq nalilissallugu tunngavilersuisinnaasariagarpog.

Soraarummeerneq pillugu naammagittaalliorneq immikkoortunut pingaarnernut sisamanut
agguarneqarsinnaapput.

1. Apeqqutit inatsisinut tunngasut — pissutsit Naalakkersuisunit inatsisikkut
aalajangersarneqgarsimasut.

2. Soraarummeertitsinermi tunngaviusut (apeqqutit, suliakkiissutit, ilitsersuineq il.il.)
3. Soraarummeernerup ingerlanera
4. Naliliineq (karakteri).

Pingaaruteqarpogq naammagittaalliutinni erseqqissumik paasissutissiissutiginissaa, pissutsit
sisamaasut akornanni sorleq naammagittaalliuutiginerlugu. Nalorniguit pissutsit taakkua
arlaat sorleq pinerlugu, taava nangaassuteqarnak llinniarneq Sullissineq
attaveqarfigisinnaavat.

Soraarummeernermi naliliineq naammagittaalliutiginiarukku, taava tamanna allakkatigut
Ilinniarneq Sullissinermut ingerlatinneqgassaaq, nalililiineq tigoreerukku sapaatit akunnerisa
sisamat ingerlaneranni. Naammagittaalliuuteqarneq allaganngorlugu uunga
studieadm@uni.gl imaluunniit ilinnia@uni.gl (llinniarfissuarmi ilinniartunut)
tunniunnegassaag.

Soraarummeernermi uukapaatitsineq aamma allat allaaserereersimasaanik assiliineq
Soraarummeernermi uukapaatitsinermut ilaapput peqquserlulluni allanngortitsineq, allat
allaaserereersimasaannik assiliineq, nipangiussiinnarneq, soorlu assersuutigalugit
paasissutissanik pissarsiffinnik ilanngussinnginneq imaluunniit allatut pinegartup suliai
imaluunniit angusai pillugit puupassaarineq. llinniartoogatigisap uukapaatitsineranik
ikiuineq maleruaqqusanut ilaatinnegarpoq. Uukapaatitsiniarluni misiliineq
uukapaatitsinertut piviusunngortinnegarsimasutut suliarinegassapput.
Soraarummeernermi uukapaatitsinermik pasitsaassaqarneq soraarummeertitsisumut
aamma/imaluunniit censorimut nalunaarutigineqassapput, tamatuma kingornatigut
ilinniartoq tusarniaaffigineqassaag aamma immikkoortortagarfimmi aqutsisoq
peqgataatinneqalissalluni. Soraarummeernermi uukapaatitsineq paasineqarpat aqutsisoq
akisussaasuusoq (taanna tassaagajuttarpoq immikkoortortagarfimmi aqutsisoq)
aalajangiissaaq ilinniartumut ganoq ittumik kinguneqartitsinissaq pillugu.

Studiekorti

[linniarnivit allartinnerani studiekortimik tunineqassaatit taanna Ilisimatusarfimmi
ilinniakkamik ingerlatsisutut uppernarsaatitut atussavat. llinniarneq Sullissinerup sapaatit
akunnerani aallartiffiusumik assilinegarnissat isumagissavaat aamma allagartaq
sapinngisamik piaartumik piareersimaneqassaagq.

Allagartaq atuagaateqgarfimmi atuakkanik atorniarnermi atorsinnaavat imaluunniit
pisiniarfinni il.il. ilinniartunut akikillisaasartuni atorsinnaavat.

Tipigissaatitalinnik atuinermut politikki

Innersuussutiginegarpoq uffarnermut atortut, unernut tarnutit, cremet assigisaallu tipigissaatitallit
tipigissaatillu atornegannginnissaat, ilinniartut tipigissaatitalinnut sapigallit eqqarsaatigalugit.
Tipigissaatinik sapigagarneq pillugu ilinniartogatit ogaloqgatiginissaat agqutissaavoq.

Torersaaneq

Innersuussutigaarput atorsimasatit atoreerukkit kusarnartumik inisseqqittassagitit —
apeqqutaatinnagu sumiissimanerit. Universiteterput kusanartuuvoq aamma eqgqiluitsuulluni
aamma taamaattuaannarnissaa anguniassavarput.

Unikkallarneq

Periarfissagarputit ukioq ataaseq angullugu ilinniarninnit uninngallarnissamut
ginnuteqaateqarnissamut. Unikkallarnissamut ginnuteqaateqarnissamut immersugassaq
immersoruk uungalu nassiullugu studieadm@uni.gl NB eqgaamallugu ilinniarnerit
ingerlateqqissallugu uternissat gaammatinik pingasunik sioqqullugu nalunaaruteqassagavit.
Immersugassaq aasinnaavat uani.

Uni-mut isernissaq

Pissutsit “nalinginnaatillugit” aamma piffissap ammasarfiup nalaani Uni
iserfigineqarsinnaavoq studiekort atornagu. Matu isertarfik paarnaarsimappat
isersinnaavutit studiekort atorlugu taanna kortlaeserimut matup talerpiata tungaaniittumut
scannertissavat. Unnukkut aamma sapaatit akunnerata naanerani illumut isernissat
pilersaarutigigukku taava unnukkut passimik peqassaatit. Ataaniittoq takuuk.

Unitsitsineq

Eqqarsaatigigukku ilinniarnerit unitsinniarlugu taava uagutsinnit ilinnut inassutiginegassaaq
studievejlederi, studiechef imaluunniit illit ilinniarfinni immikkoortortamut pisortaq
oqgalogatigissagit. Immaga oqalogatigiinneq ilinnut iluagutaasinnaavoq kissaatigisannik
eqgarsaqqinnissamut. lllilli tamanna aalajangiutivissimagukku, taava atuarunnaarnermut
immersugassamik taaneqgartartoq immersussavat, taanna uani nassaarisinnaavat.

Unnukkut pas

Nalinginnaasumik ammasarfiit avataanni aammattaaq sapaatit akunnerata naanerani
Ilisimatusarfimmiikkusukkuit, taava “unnukkut passimik” taaneqgartartumik peqassaatit.
Taanna saaffiginnittarfimmi sulisup suliarissavaa. Taanna pigaartut apeqqutigippassuk
takutinneqartussaavoq.

Qitornamut tapisiaq

Qitornanut tapisiagarnissamut periarfissagarputit illit nammineq gitornannik imaluunniit
gitornavissiannik pilersuisussatut pisussaaffegaruit. Qitornamut ataatsimut gaammammut
tapisiag 1.000 kr. tunniunneqartarpoq.

Qitornamut tapisiagarnissamut ginnuteqgarfissaq immersugassaq uaniippog.

MJ&M
WIFI
Netveaerk ledningeqanngitsoq toggaruk ILI mobil. Atuisutut atit aamma kode isissutissaq
atoruk. Ajutoorpat misileqqgiguk una: www.tele.gl imaluunniit www.dmi.dk agqutigalugu.
Ilaannikkut aammattaaq iluagutaasinnaavoq wifi attaveeruteriarlugu misileqqillugu.
Nalorniguit IT-mik ikiusartut attaveqarfigikkit ikiuut@uni.gl.

Wiseflow

Ilisimatusarfimmi soraarummeernermut programi taaguutilik wiseflow atorneqgarpoq
ogaluttariarsornermi aamma allattariarsornermi soraarummeernernut tamanut,
taamatuttaaq suliakkiissutinut tunniussassanut nalilernegartussanut.

Uguuna isissaatit: www.wiseflow.net -> login -> llisimatusarfik -> Edugain -> unimailit allassavat +
isertaatit.

1 SAL

Moadelokale 01
Forbeholdt rektor

Grupperum 01

Skrivestue 01

Lokale 06

Lokale 05

Lokale 04

Mgadelokale

Forbeholdt Groelandica

TV- og Lydstudie
Forbeholdt Inst. for
Journalistik

2SAL

Skrivestue 02

Lokale 09

Lokale 08

Lokale 07 Projektarbejdspladser

Grupperum 02
— Grupperum 03

Sproglab. / Medelokale

Mgadelokale 02

3 SAL

Lokale 11
Lokale 10

Videokonferencerum

Mgadelokale

Forbeholde Gronlands Statistik

